
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԲԱՐՁՐԱԳՈՒՅՆ ՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆՆԵՐԻ ԵՎ ԳԻՏԱԿԱՆ ԿԱԶՄԱԿԵՐՊՈՒԹՅՈՒՆՆԵՐԻ 2019/2020 ՈՒՍՈՒՄՆԱԿԱՆ ՏԱՐՎԱ ԱՌԿԱ ՈՒՍՈՒՑՄԱՄԲ ԱՍՊԻՐԱՆՏՈՒՐԱ ՈՒ ԴՈԿՏՈՐԱՆՏՈՒՐԱ ԸՆԴՈՒՆԵԼՈՒԹՅԱՆ ՏԵՂԵՐԸ ԵՎ ԴՐԱՆՑ ԲԱՇԽՈՒՄԸ ՀԱՍՏԱՏԵԼՈՒ ՄԱՍԻՆ

Կրթության մասին Հայաստանի Հանրապետության օրենքի 28-րդ հոդվածի 6-րդ մասի և Բարձրագույն և հետբուհական մասնագիտական կրթության մասին Հայաստանի Հանրապետության օրենքի 5-րդ հոդվածի 2-րդ մասի  5-րդ և 6-րդ կետերին համապատասխան` Հայաստանի Հանրապետության կառավարությունը որոշում է.  
1. Հաստատել Հայաստանի Հանրապետության 2019/2020 ուսումնական տարվա՝
1) ասպիրանտուրա ընդունելության տեղերը՝ 
    ա. պետական կրթաթոշակով, նպաստի ձևով ուսման վճարի փոխհատուցմամբ, առկա ուսուցմամբ՝ 140 տեղ.
բ. պետական կրթաթոշակով, նպաստի ձևով ուսման վճարի փոխհատուցմամբ, միջպետական համաձայնագրերով` 24 տեղ:
2) Դոկտորանտուրա ընդունելության տեղերը՝ պետական կրթաթոշակով, նպաստի ձևով ուսման վճարի փոխհատուցմամբ՝ 13 տեղ:
3) առկա ուսուցմամբ ասպիրանտուրա ու դոկտորանտուրա ընդունելության տեղերի բաշխումը՝ համաձայն հավելվածի:
2.   Սահմանել, որ`
1) Հայաստանի Հանրապետությունում 2019/2020 ուսումնական տարվա ասպիրանտուրայի առկա ուսուցմամբ թափուր մնացած տեղերը բարձրագույն               ուսումնական հաստատություններում ու գիտական կազմակերպություններում վերաբաշխում է Հայաստանի Հանրապետության կրթության և գիտության նախարարությունը՝ համաձայն Հայաստանի Հանրապետության գիտությունների ազգային ակադեմիայի, Հայաստանի Հանրապետության բարձրագույն ուսումնական հաստատությունների և գիտական կազմակերպությունների ներկայացրած լրացուցիչ հայտերի.
2) Հայաստանի Հանրապետությունում 2019/2020 ուսումնական տարվա ասպիրանտուրայի ընդունելության առկա ուսուցմամբ պահուստային տեղերի բաշխումը վերապահվում է Հայաստանի Հանրապետության կրթության և գիտության նախարարությանը:


3. Սույն որոշումն ուժի մեջ է մտնում պաշտոնական հրապարակման օրվան հաջորդող օրվանից: 




	ՀԻՄՆԱՎՈՐՈՒՄ
«Հայաստանի Հանրապետության 2019/2020 ուսումնական տարվա ասպիրանտուրա և դոկտորանտուրա ընդունելության տեղերը և առկա ուսուցմամբ ասպիրանտուրա և դոկտորանտուրա ընդունելության տեղերի բաշխումը հաստատելու մասին» Հայաստանի Հանրապետության կառավարության որոշման նախագծի

   1. Անհրաժեշտությունը.
       «Հայաստանի Հանրապետության 2019/2020 ուսումնական տարվա ասպիրանտուրա և դոկտորանտուրա ընդունելության տեղերը և առկա ուսուցմամբ ասպիրանտուրա և դոկտորանտուրա ընդունելության տեղերի բաշխումը հաստատելու մասին» Հայաստանի Հանրապետության կառավարության որոշման նախագիծը ընդունվում է Կրթության մասին ՀՀ օրենքի 28-րդ հոդվածի 6-րդ մասի և Բարձրագույն և հետբուհական մասնագիտական կրթության մասին ՀՀ օրենքի 5-րդ հոդվածի 2-րդ մասի 5-րդ և 6-րդ կետերին համապատասխան:

	2. Ընթացիկ իրավիճակը և խնդիրները.

	
	       Բարձրագույն ուսումնական հաստատությունների ամբիոնները, բազային գիտահետազոտական լաբորատորիաները բարձր որակավորում ունեցող մասնագետներով համալրման, գիտական ներուժի զարգացման, գիտամանկավարժական կադրերի պատրաստման և դասախոսական կազմի երիտասարդացման նպատակով՝ յուրաքանչյուր տարի ՀՀ գերատեսչություններից, ՀՀ բարձրագույն ուսումնական հաստատություններից և գիտական կազմակերպություններից ստացված հայտերի հիման վրա ՀՀ կրթության և գիտության նախարարությունն ըստ մասնագիտությունների, ՀՀ կառավարության հաստատմանն է ներկայացնում ՀՀ պետական բարձրագույն ուսումնական հաստատությունների և գիտական կազմակերպությունների պետության կողմից նպաստի ձևով ուսման վճարի փոխհատուցմամբ /անվճար/, առկա ուսուցմամբ ասպիրանտական կրթական ծրագրով տեղերը:

	3
	3. Տվյալ բնագավառում իրականացվող քաղաքականությունը. 

	
	   ՀՀ կրթության և գիտության նախարարությունը նախատեսում է 2019/2020 ուսումնական տարվա համար ՀՀ կառավարության հաստատմանը ներկայացնել 140 տեղ` ասպիրանտական կրթական ծրագրով ուսումնառությունը առկա ուսուցմամբ կազմակերպելու նպատակով:
    Հայաստանի Հանրապետությունում 2019/2020 ուսումնական տարվա ասպիրանտուրա ընդունելության նպաստի ձևով ուսման վճարի փոխհատուցմամբ /անվճար/, առկա ուսուցմամբ տեղերը նախագծելիս նախապատվությունը տրվել է տնտեսության զարգացման համար առաջնային կարևորություն ունեցող բնագավառների մասնագիտություններին, ինչպիսիք են՝ տեղեկատվական տեխնոլոգիաները, բնագիտական, տեխնիկական, հայագիտական և այլն: 
     Ըստ բուհերի ընդունելության տեղերը ձևավորելիս հաշվի են առնվել համապատասխան մասնագիտությունների գծով աշխատաշուկայում առկա պահանջարկը, բարձրագույն և հետբուհական մասնագիտական կրթություն իրականացնող ուսումնական հաստատություններում մագիստրոսի բարձր առաջադիմություն ունեցող շրջանավարտների թիվը, ինչպես նաև մասնագիտությունների թիվը, որոնցով բարձրագույն ուսումնական հաստատություններն ու գիտահետազոտական ինստիտուտները իրականացնում են ասպիրանտական կրթական ծրագիր:
     Բուհերում և գիտահետազոտական ինստիտուտներում պահուստային տեղերի հատկացումը պայմանավորված է ընդունելության ժամանակ առաջացած մրցույթի արդյունքում հավասար միավորներ ունենալու դեպքում տեղերի բաշխման նպատակով և բաշխումն իրականցվում է ընդունելության մրցույթի անցկացմանը զուգընթաց:
      Ընդունելության տեղերը ձևավորելիս հաշվի են առնվել ՀՀ կառավարության ծրագրով պետության համար առաջնային և կարևորություն ունեցող ոլորտները համապատասխան մասնագետներով ապահովելը, մասնավորապես տեղեր են հատկացվել՝ բնագիտական ոլորտին- 34, տեխնիկական- 27 տեղ:

	
	4. Կարգավորման նպատակը և բնույթը.

	
	   Նախագծի ընդունումը նպատակ ունի կանոնակարգել ՀՀ պետական բարձրագույն ուսումնական հաստատությունների և գիտական կազմակերպությունների ասպիրանտական կրթական ծրագրով ընդունելության և ուսումնառության անվճար տեղերի հատկացման գործընթացները, ընդունելության քննությունների կանոնակարգումը: 

	5
	5. Նախագծի մշակման գործընթացում ներգրավված ինստիտուտները և անձինք. 

	
	    ՀՀ կրթության և գիտության նախարարություն:

	6. Ակնկալվող արդյունքը.
      Նախագծի ընդունմամբ կապահովվի բարձր որակավորմամբ կադրերի պատրաստումը  և  կնպաստի պետության համար առաջնային ու կարևորություն ներկայացնող բնագավառներում մասնագետների երիտասարդացմանը: 





	                                                           Տեղեկանք
 Հայաստանի Հանրապետության 2019/2020 ուսումնական տարվա ասպիրանտուրա ու դոկտորանտուրա ընդունելության տեղերը և առկա ուսուցմամբ ասպիրանտուրա ու դոկտորանտուրա ընդունելության տեղերի բաշխումը հաստատելու մասին Հայաստանի Հանրապետության կառավարության որոշման նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

	        1.
	Հայաստանի Հանրապետության կառավարության որոշման նախագծի մասին ընդունման առնչությամբ այլ իրավական ակտեր ընդունելու անհրաժեշտություն չկա:

	        2.
	Հայաստանի Հանրապետության կառավարության որոշման նախագիծը չի հակասում միջազգային պայմանագրերով ստանձնած պարտավորություններին:  

«Հայաստանի Հանրապետության 2019/2020 ուսումնական տարվա ասպիրանտուրա ու դոկտորանտուրա ընդունելության տեղերը և առկա ուսուցմամբ ասպիրանտուրա ու դոկտորանտուրա ընդունելության տեղերի բաշխումը հաստատելու մասին»

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխություն
ները

	Բնապահպանության նախարարություն
մարտի 11-ի
թիվ 1/07.2/10478-19
գրություն












Աշխատանքի և սոցիալական հարցերի նախարարություն

մարտի 11-ի
թիվ ԶԲ/ԺՍ-3-4/3437-19
գրություն

Մշակույթի նախարարություն

մարտի 6-ի
թիվ  05/2.1/1241-19
գրություն

Գյուղատնտեսության նախարարություն

մարտի 4-ի
թիվ ԳԳ/ՄԱ/944-19
գրություն

Էներգետիկ ենթակառուցվածքների և բնական պաշարների նախարարություն
փետրվարի 27-ի
թիվ 01ԳԲ/15 ՆարՍ/1146-19 գրություն

Սպորտի և երիտասարդության հարցերի նախարարություն

մարտի 7-ի
թիվ 1/05/278-19
գրություն

Տրանսպորտի, կապի և տեղեկատվական տեխնոլոգիաների նախարարություն

մարտի 11-ի
թիվ 01/20.1/2781-19
գրություն

























               


Առողջապահության նախարարություն

մարտի 15-ի հմ. ԱԹ/05/3907-19 գրություն
                              

Հանրային քննարկում



Արդարադատության նախարարություն

մարտի 29-ի հմ.
01/14/6797-19
գրություն



Ֆինանսների Նախարարություն մարտի 26-ի
 հմ. 01/8-3/4549-19 գրություն
                              

	Նախագծի հավելվածի աղյուսակի Երևանի պետական համալսարան բաժնում «Բուսաբանություն, սնկաբանություն և էկոլոգիա» /Գ.00.05/ մասնագիտությունների համար տեղերի քանակը դարձնել                                  3՝ հաշվի առնելով «Էկոլոգիա» մասնագիտությամբ գիտամանկավարժական կադրերի պահանջարկը։









Դիտողություններ և առաջարկություններ չունի:


 



Դիտողություններ և առաջարկություններ չունի:





Դիտողություններ և առաջարկություններ չունի:





Դիտողություններ և առաջարկություններ չունի:






Դիտողություններ և առաջարկություններ չունի:







Նախագծի վերաբերյալ առաջարկում եմ ավելացնել մաթեմատիկական կիբեռնետիկա և մաթեմատիկական տրամաբանություն, հաշվողական մեքենաների, համալիրների, համակարգերի և ցանցերի մաթեմատիկական և ծրագրային ապահովում, էլեկտրոնիկա, միկրո և նանոէլեկտրոնիկա, էլեկտրատեխնիկա, էլեկտրամեխանիկա, էլեկտրատեխնոլոգիաներ, հաշվողական մեքենաներ, համալիրներ, համակարգեր, ցանցեր, դրանց տարրերը և սարքավորումները, մաթեմատիկական անալիզ, հավանականությունների տեսություն և մաթեմատիկական վիճակագրություն, հանրահաշիվ և թվերի տեսություն, հաշվողական մաթեմատիկա, տեսական մեխանիկա, տեսական ֆիզիկա, ռադիոֆիզիկա, կիսահաղորդիչների ֆիզիկա, միջուկի, տարրական մասնիկների և տիեզերական ճառագայթների ֆիզիկա, հաշվողական մեքենաների, համալիրների, հեռահաղորդակցական ցանցեր, սարքավորումներ և համակարգեր, ավտոմատացման համակարգեր, մաթեմատիկական մոդելավորում, թվային  մեթոդներ և ծրագրերի համալիրներ, 
լիցքավորված մասնիկների փնջերի ֆիզիկա և արագացուցչային տեխնիկա, դեֆորմացվող պինդ մարմնի մեխանիկա, մաթեմատիկական մոդելավորում, թվային մեթոդներ և ծրագրերի համալիրներ, աստղաֆիզիկա, ռադիոաստղագիտություն ուսուցման տեղերի թիվ
                                            

Դիտողություններ և առաջարկություններ չունի:
                                                         



                                                       

Դիտողություններ և առաջարկություններ չունի:


Նախագծի 3-րդ կետում «հրապարակման օրվան հաջորդող օրվանից» բառերն անհրաժեշտ է փոխարինել «հրապարակմանը հաջորդող օրվանից» բառերով՝ համաձայն Նորմատիվ իրավական ակտերի մասին ՀՀ օրենքի 23-րդ հոդվածի 1-ին մասի պահանջների:


Առաջարկում ենք Նախագծի հիմնավորումով, իսկ անհրաժեշտության դեպքում Նախագծով բացահայտել և/կամ որոշակիացնել, թե ինչ սկզբունքներով և մոտեցումներով են սահմանվում (ընտրվում) և բաշխվում Ընդունելության տեղերը, ըստ.

1. մասնագիտությունների՝ այդ թվում պետության համար առաջնահերթ և կարևորություն ունեցող ոլորտների,












1. բարձրագույն ուսումնական հաստատությունների (այսուհետ՝ ԲՈՒՀ-երի), գիտահետազոտական ինստիտուտների և գիտական կենտրոնների, 
























 
1. պահուստային տեղերի՝ նշելով վերջինների սահմանման նպատակահարմարությունը և տարվա ընթացքում այդ տեղերի բաշխման սկզբունքը,










1. ՀՀ կառավարության ծրագրի առաջնահերթությունների և քաղաքականության թիրախների: 
	Առարկությունը ընդունելի չէ:  



















































Առարկությունը ընդունելի չէ:  





















































                

	Հաշվի առնելով այն հանգամանքը, որ նախագծի հավելվածում  Գ.00.05-«Բուսաբանություն, սնկաբանություն և էկոլոգիա» մասնագիտությամբ  հատկացվել է 2 /երկու/ տեղ և նոր տեղի ավելացումը կհանգեցնի ընթացիկ տարվա պետական բյուջեից լրացուցիչ ծախսերի կատարման անհրաժեշտության:








































Առաջարկվող մասնագիտություններով տեղերի ավելացումը ներկայացված է առանց համապատասխան հիմնավորման և նախագծի հավելվածում   նշված մասնագիտություններով հատկացված է 34 տեղ, ուստի նոր տեղերի ավելացումը կհանգեցնի ընթացիկ տարվա պետական բյուջեից լրացուցիչ ծախսերի կատարման անհրաժեշտության:






























Նախագծում կատարվել է փոփոխություն:







Նախագծի հիմավորումը լրացվել  է հետևյալով՝ 




1. Ընդունելության տեղերը նախագծելիս նախապատվությունը տրվել է  տնտեսության զարգացման համար առաջնային կարևորություն ունեցող բնագավառների մասնագիտություններին, ինչպիսիք են՝ տեղեկատվական տեխնոլոգիաները, բնագիտական, տեխնիկական, հայագիտական և այլն:

2.Ըստ բուհերի ընդունելության տեղերը ձևավորելիս հաշվի են առնվում համապատասխան մասնագիտությունների գծով աշխատաշուկայում առկա պահանջարկը, բարձրագույն և հետբուհական մասնագիտական կրթություն իրականացնող ուսումնական հաստատություններում մագիստրոսի բարձր առաջադիմություն ունեցող շրջանավարտների թիվը, ինչպես նաև մասնագիտությունների թիվը, որոնցով բարձրագույն ուսումնական հաստատություններն ու գիտահետազոտական ինստիտուտները իրականացնում              են ասպիրանտական կրթական ծրագիր:

3. Բուհերում և գիտահետազոտական ինստիտուտներում պահուստային տեղերի հատկացումը պայմանավորված է ընդունելության ժամանակ առաջացած մրցույթի արդյունքում հավասար միավորներ ունենալու դեպքում տեղերի բաշխման նպատակով և բաշխումն իրականցվում է ընդունելության մրցույթի անցկացմանը զուգընթաց: 

4.Ընդունելության տեղերը ձևավորելիս հաշվի են առնվել ՀՀ կառավարության ծրագրով պետության համար առաջնային և կարևորություն ունեցող ոլորտները համապատասխան մասնագետներով ապահովելը, մասնավորապես տեղեր են հատկացվել՝ բնագիտական ոլորտին- 34, տեխնիկական- 27 տեղ:



